
				এই পাতাটির মুদ্রণ সংশোধন করা প্রয়োজন। 
আবার মোহন 8૦૧
মিঃ বেকারকে লইয়া স্ট্রং-রুমে প্রবেশ করিলেন। একজন অফিসার অকস্মাৎ চীৎকার করিয়া কহিলেন, “সর্বনাশ। একি, বড়সাহেব এমন করে শুয়ে কেন ?”
মিঃ বেকার এক লম্ফে সেখানে গিয়া দেখিলেন, যে কন্ট্রোলারকে তিনি এইমাত্র মোটরে আরোহণ করাইয়া গভর্নর সন্দর্শনে পাঠাইলেন, তিনিই হাত ও মুখ-বাধা অবস্থায় স্ট্রং-রুমের একটি সিন্দুকের পার্শ্বে অজ্ঞান হইয়া পড়িয়া রহিয়াছেন এবং র্তাহার অদূরেই তাহার চাপরাসী প্রায় বিবস্ত্র অবস্থায় পড়িয়া রহিয়াছে।
মিঃ বেকারের মস্তক অকস্মাৎ বিদ্যুদ্বেগে ঘুরিয়া উঠিল। তাহার চক্ষুর সম্মুখে কস্ট্রোলার, চাপরাসী ও এ্যাটাচী কেস পর্যায়ক্রমে চক্রকারে প্রবল-বেগে ঘুরিয়া ফিরিতে লাগিল। তিনি দুইহাতে মাথা চাপিয়া সেইখানে হাঁটু গাড়িয়া বসিয়া পড়িলেন। তাহার মুখ হইতে একটি কথাও বাহির হইল না।
অফিসারগণ প্রথমে কন্ট্রোলার পরে চাপরাসীকে ধরাধরি করিয়া বাহির করিয়া লইয়া গেলেন।
(২২) দসু্য মোহন আপন প্রতিজ্ঞা রক্ষা করিয়াছে—সারা ভারতবর্ষ এই সংবাদে তোলপাড় হইয়া উঠিল। কি করিয়া এরূপ অসম্ভব কান্ডও সম্ভব হইল—তাহার কৈফিয়ত দিবার জন্য মিঃ বেকার কমিশনারের সহিত গভর্নরের সম্মুখে আহুত হইলেন। কিন্তু ধূৰ্তদসুর অসম সাহসিকতা ও বুদ্ধি-চাতুর্যে বিহুল প্রায় মিঃ বেকার এরূপ উত্তেজিত ও ক্ষিপ্ত হইয়া উঠিলেন যে, তাহার বাকশক্তি প্রায় লোপ পাইয়া গেল। তিনি বহু কষ্টে আপনাকে সংযত করিয়া গভর্নরসমীপে এই কৈফিয়ত দাখিল করিলেন, “হয় আমার বর্তমানে যে সব ব্যক্তি কার্যব্যাপদেশে কারেন্সি
সুযোগ লইয়া সেই সময়ে যাহারা প্রবেশ করিয়াছিল—তাহদের মধ্যে মোহন ও তাহার সহকারীরা ছদ্মবেশে ভিতরে প্রবেশ করে এবং আপনাদের সি-আই-ডি বিভাগের লোক বলিয়া পরিচয় দিয়া ও তিনিই তাহাদের কষ্ট্রেলারের নিকট পঠাইয়াছেন –এতদৰ্থে এক
রুমে গোলযোগের কারণ আছে ভয় দেখাইয়া, তাহাকে সঙ্গে করিয়া সেখানে গমন করে এবং ক্লোরোফরম এবং বলপ্রয়োগে কষ্ট্রোলারকে অজ্ঞান করিয়া হাঁর ছদ্মবেশ ধারণ করে ; এমন সময়ে কষ্ট্রেলারের চাপরাসী সাহেবের নিকট গমন করে ; তাহাকেও অজ্ঞান করিয়া মোহনের সহকারী চাপরাসীর ছদ্মবেশে সজ্জিত হয়। তারপর আদেশ দিয়া সিন্দুকটিকে কস্ট্রোলের অফিস-কক্ষে লইয়া যায়। সেখানে সিন্দুক খুলিয়া মহামূল্য দ্রব্যগুলি এ্যাটাচি কেসে ভরিয়া লয়। ইহাই হইল একরূপ আনুমানিক সংক্ষিপ্ত ইতিহাস, স্যার।”
গভর্নর প্রশ্ন করিলেন, “তারপর টেলিফোনের ইতিহাস কি ?” । “এ সম্বন্ধে এখনও আমার বিশেষ সন্দেহ আছে, ইওর এক্সসেলেন্সী। কারণ, কমিশনার ফোন করেন নি, তা তিনিই আপনাকে বলবেন। অতএব দস্যু তারই কোন সহকর্মীর দ্বারা ঐ কাজটুকু সেরে নিয়েছে।” মিঃ বেকার স্নানস্বরে কহিলেন।
“অসম্ভব!” গভর্নর বিস্ময় প্রকাশ করিলেন। কহিলেন, “আপনার মত একজন বহু

